[bookmark: _Hlk76660978]ԱՄՓՈՓԱԹԵՐԹ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՕԳՈՍՏՈՍԻ 8-Ի N 1262-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1. ՀՀ ֆինանսների նախարարություն

	11-10-2024թ.

	
	N 01/2-1/21265-2024

	Հայաստանի Հանրապետության կառավարության 2024 թվականի օգոստոսի 8-ի թիվ 1262-Ա որոշման մեջ փոփոխություն կատարելու մասին ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան։

	Ընդունվել է։ 

	[bookmark: _Hlk69199583]2. ՀՀ պետական եկամուտների կոմիտե

	09-10-2024թ. 

	
	N 01/3-2/63987-2024

	«Հայաստանի Հանրապետության կառավարության 2024 թվականի օգոստոսի 8-ի թիվ 1262-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը․
Նախագծով նշված ապրանքների լայնությունը 36 սմ չգերազանցելու դեպքում, դրանք դասվում են Եվրասիական տնտեսական միության արտաքին տնտեսական գործունեության ապրանքային անվանացանկի 48-րդ խմբի տարբեր ծածկագրերին։
	Ընդունվել է։












	3․ ՀՀ արդարադատության նախարարություն
	08-10-2024թ․

	
	N /27.1/39986-2024

	[bookmark: _Hlk178259946][bookmark: _Hlk178260023]«Հայաստանի Հանրապետության կառավարության 2024 թվականի օգոստոսի 8-ի թիվ 1262-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝ Նախագծին կից ներկայացված հիմնավորման (այսուհետ՝ Հիմնավորում) համաձայն «ԱՐՎԱ ՊՐՈՖ» ՍՊ ընկերության կողմից ներմուծվող հումքը նախատեսվում է օգտագործել թղթե սրբիչների, թղթե անձեռոցիկի, զուգարանի թղթի և այլ թղթե պարագաների արտադրության համար, մինչդեռ Նախագծի 1-ին կետի 1-ին ենթակետով նախատեսված փոփոխության համաձայն Հայաստանի Հանրապետության կառավարության 2024 թվականի օգոստոսի 8-ի թիվ 1262-Ա որոշման հավելվածի Աղյուսակի ցանկի 3-րդ կետի «Անվանումը» սյունակի «Թղթե հումք» բառերը փոխարինվում են «Թղթե հումք՝ դեմքի անձեռոցիկ, ձեռքի անձեռոցիկ, անձեռոցիկ, զուգարանի թուղթ, խոհանոցի սրբիչ, սրբիչ» բառերով:
Այսինքն, ստացվում է մի իրավիճակ, երբ գերակա ոլորտում իրականացվող ներդրումային ծրագրի շրջանակներում ներմուծվող հումքի և (կամ) նյութերի ցանկում որպես թղթե հումք սահմանվում են պարագաներ, որոնք Հիմնավորման համաձայն նախատեսվում են օգտագործվել նույն պարագաների արտադրության համար: 
Վերոնշյալի համատեքստում հարկ է նկատել, որ Հիմնավորումը թերի է և հնարավորություն չի տալիս բավարար չափով գնահատել Նախագծով նախատեսված փոփոխության անհրաժեշտությունը, մասնավորապես անհասկանալի է թե ինչով է պայմանավորված թղթե հումք սահմանել այնպիսի պարագաներ, որոնց արտադրության համար անհրաժեշտ է ներմուծել թղթե հումք, ուստի հաշվի առնելով վերոգրյալը Հիմնավորումն անհրաժեշտ է լրամշակել՝ նկատի ունենալով «Նորմատիվ իրավական ակտերի մասին» օրենքի 6-րդ հոդվածի 5-րդ մասի կարգավորումը, որի համաձայն՝ հիմնավորման միջոցով նախագիծը մշակող պետական մարմինը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները:


	Ընդունվել է։





